
अहमदाबाद। भाजपा के प्रधानमंत्री पद के उम्मीदवार नरेन्द्र मोदी ने आज वित्त मंत्री पी. चिदंबरम के अंतरिम बजट की आलोचना करते हुए 

      

उसे ‘‘बेहद निराश करने वाला’’ और ‘‘एक दशक के पतन और नीतिगत जड़ता के बाद संप्रग का निराशा भरा अंतिम कदम’’ बताया ।

  

  

मोदी ने हालांकि लोकसभा में आज पेश हुए लेखानुदान में की गई ‘एक रैंक, एक पेंशन’ की घोषणा का स्वागत करते हुए ट्वीट किया, ‘‘अखिरकार संप्रग के
हमारे कठिन परिश्रमी मंत्रियों को अक्ल आ ही गई ।’’

  

गुजरात के मुख्यमंत्री ने अंतरिम बजट पर ट्वीट किया है, ‘‘संप्रग का अंतिम लेखानुदान बहुत निराश करने वाला है । यह स्व-प्रशंसा के वृहत प्रयास के
अलावा और कुछ नहीं ।’’

  

मोदी ने कहा, ‘‘लेखानुदान से लोगों को एक ही बात पता चलती है कि एक दशक के पतन और नीतिगत जड़ता के बाद संप्रग का निराशा भरा अंतिम कदम है
।’’

  

प्रधानमंत्री मनमोहन सिंह और चिदंबरम पर चुटकी लेते हुए उन्होंने कहा है, ‘‘अब यह तय करना लोगों का काम है कि प्रधानमंत्री और वित्तमंत्री अपने
कार्यकाल के दौरान ‘कठिन परिश्रम’ कर रहे थे या फिर ‘बमुश्किल काम कर रहे’ थे ।’’

  

चिदंबरम पर निशाना साधते हुए मोदी ने कहा, ‘‘वित्त मंत्री ने योजनागत खर्च में काफी कमी कर दी है, 35 हजार करोड़ रूपए की सबसिडी अगले वर्ष के
लिए टाल दी है जबकि गैर योजनागत खर्च बजट को पार कर गया । यह है असली कठिन परिश्रम ।’’

  

(भाषा)

